
ئێــك ژ كه‌ســایه‌تێن كوردێــن  ئاغایــێ موتكــی  زارۆ 
بــوو،  ئیســتانبولێ  ل  بیســتێ  سه‌دســالا  ده‌ســتپێكا  به‌رنیاســێن 
هه‌مبــه‌رى  ل  گــران  بارێــن  و  بــوو  حه‌مــال  ئاغــا  زارۆ  هه‌رچه‌نــده‌ 
ل گه‌لــه‌ك  وى  ناڤوده‌نگــێ  لــێ  دكــرن،  بــار  كرێیــه‌كا كێــم 
جهێــن جیهانــێ نه‌خاســمه‌ ل ویلایه‌تێــن ئێكگرتیێــن ئه‌مریكــی 
بــه‌لاڤ ببــوو، ئــه‌و ژى ژ  بــه‌ر وى ته‌مه‌نــێ درێــژ ئــه‌وى وى بــرى كــو 
دگه‌هشــته‌ نزیكــی ســه‌ده‌ و نیڤــان و ب ئەڤــى ڕه‌نگــی ئــه‌و ببــوو 
بیردانــكا گه‌لــه‌ك ڕویدانێــن ئــەوى ســه‌رده‌مى كــو ب گه‌رمــی و ب 
له‌زییــا رڕیدانــان دهاتــه‌ نیاســین و ئــه‌ڤ چه‌نــده‌ بــوو ئه‌گــه‌ر كــو زارۆ 
ئاغــا بــۆ چه‌ندیــن وه‌لاتێــن ئه‌وروپــی و ئه‌مریــكا بهێتــه‌ داخوازكــرن 
و زانایان چه‌ندین تاقیكرن ل سه‌ر له‌شێ ئەوى و جۆرێ ژیانا ئەوى 
ئه‌نجــام دان، چونكــی پشــتى مرنــا ئــەوى ل ســالا 1934 گه‌لــه‌ك 
ــان ل ســه‌ر ژیــان و ته‌مه‌نــێ  بگروڤه‌كێــش دناڤبــه‌را گه‌لــه‌ك لایه‌ن
ئەوى په‌یدا بوون، دێ ل ڤێرێ ده‌قێ دیدارا گوڤارا )ئیجتیهاد( ئه‌وا 
ل ســه‌ر ده‌ســتێ ڕه‌وشــه‌نبیرێ ئوســمانی یێ بنیات كورد )عه‌بدوللاهـ 

جــه‌وده‌ت( ل گــه‌ل زارۆ ئاغایــی ل ســالا 1913 بــه‌لاڤ كه‌یــن. 

مـــــــوتکی زارۆ ئاغایێ
زارۆ ئاغایێ
مـــــــــــوتکی

بــەروار و جهــێ ژ دایکبوونــێ : ١١٩١ مــش ، ویلایەتــا 
بەدلیــس، قــەزا موتکــێ.

ئایین : ئیسلام
ئەهلییەت هەیە یان نە؟ یێ هەیی

پرسیار : خوارنا تە چاوایە؟
بەرســڤ : خوارنا شــریناهییان ژ بۆ من خۆشــن، ٢٠ 

پــارە ب شــەڤ و ٢٠ پــارە ب رۆژ دخــوم.
ژ  زارۆک،  ژ ژنکەکــێ ٤  زارۆک هەبــوون؟  تــە چەنــد 
ئێــکا دیتــر ١١ زارۆک، نهــۆ مــن ئێــک کــچ و ئێــک 
و  ســالییێیە   ٣٠ نێزیکــی  هەیــن، کــچ  یێــن  کــوڕو 

ســالیاندانە.  ٤٠ د  ژی  کــور 
پشــتی ١١٨ ســالییێ ژن و مێرینــی نەمــا، نهــۆ د دلیــدا 
یــێ هەیــی و د دەســتیدا نینە)ســینگێ خــو نیشــادا و 
گــۆت(، بەلــێ ڤێــرێ د ســۆژیت، زارۆکــێ مــن یــێ مــری 
٩ هەیڤەکانــە  نێزیکــی  بــوو،  ســالیێ   ٨٠ نێزیکــی 
مــری، نهــۆ ب تنــێ مــن برایەکــێ مایــە د ٩٠ ســالیێدایە، 

پشــتا وی یــا قــوز بوویــی.
عه‌بدولحه‌میــدێ  ســولتان  ســەردەمێ   : پرســیار 

مانــە؟)1( دونیایــێ  هاتییــە  تــو  ئێکــێ  

زارۆ ئاغایێ موتکی ژ مروڤێن ب 
تەمەنێن جیهانێ یە کۆ سەرنجا 

ڕۆژنامێن جیهانی و سەنتەرێن 
زانستی بخوە ڕاکێشابیت.

بەرســڤ : بەلــێ، دەولەتــا ســەردەمێ مــە ئــەو بــوو، عەمــرێ مــن 
١٢ ســال بــوون دەمــێ ســولتان مــری و عەجــەم هاتینــە کوردســتانێ، 
پاشــی شکەســت و چوو، هینگێ ل ئەرزەرومێ نادر پاشــا، ڕەســول 
پاشــا و بــوداق بــەگ بــوون، ئــەم ب ڕێــکا هشــکاتییێ هاتینــە 
ئیســتانبولێ و ئــەز ب گەمیــێ هاتــم د مــاوێ ٢٤ ڕۆژانــدا، هینگــێ 
تەمەنــێ مــن  ٣٦ســال بــوون، ســەردەمێ ســولتان مەحمــوودی بــوو )2(، 

مــن ٨ دەولــەت)٨ ســولتان( ییــن دیتینــە.

پرسیار : تە د گەنجاتییا خۆدا چ دکر؟

بەرســڤ : مــن ڕێنجبــەری دکــر، پرچــا مــن و ڕیهێــن مــن یێــن 
ســیس و ســپی لێهاتیــن، نوکــە تەماشــە دکــەم موویێــن ســینگێ 

مــن ڕەشــن.

پرسیار : تو چ جارا نه‌خوش نەبوویە؟

بەرســڤ : هندەک جاران پەرســیڤ هاتییە من، من نه‌ســاخیێن 
گران چ جاران نەدیتینە، نه‌ساخیێن من ٢ بو ٣ روژان ڤەدکێشن.

زارۆ ئاغایێ
موتکی د رۆژناما

نیۆرك تایمزا
ئەمریکیدا

زارۆ ئاغایی ، پترییا ژیانا 
خوە ل ئەستەنبۆلێ ب 

حەمالییێڤە دەرباز کرییە.

پرســیار : ئەگــەر مدەهه‌كــى تــە مرۆڤــەک نەدیــت و 
پاشــی تــە دیــت دێ نیاســی؟

بەرســڤ : نەخێــر، نهــۆ مــن تــو دیتــی ســوباهی تــە 
ببینــم تــە ناســناکم، بەلــێ دەنــگان ژ هــەڤ جــەدا دکــەم 

و هــەر زوی د نیاســم.

پرسیار : تو چەند دەمژمێرا د نڤی؟

مــن  نڤــم،  د  دەمژمێــران   ٢ شــەڤ  هــەر   : بەرســڤ 
کۆخــک ئێکجــار نینــە و لەشــێ مــن ژی گــران نابیــت.

پرسیار : تە لەشکەری کرییە؟

: مــن ســێ ســالان لەشــکەری کرییــە، ل  بەرســڤ 
چوویمــە  ئــەز  عه‌بدولمەجیــدی)3(  ســولتان  ســەردەمێ 

شەرێ)ئاخســەخە(.

دەفتەر نفووسا 
زارۆ ئاغایی

وێنەیێ زارۆ ئاغایی 
لسەر بەرپەرەکێ 
گۆڤارا )إجتهاد(ە.

پرسیار : تو ڕویدانا ئینکیشارییا دزانی)4(؟

بەرســڤ : چــاوا نزانــم! مــن قــەرە جەهەننەمــێ دیتــی، کــوڕێ 
وی یووســف بەگــێ دیتــی، هینگــێ فندەقلــی حاجــی ئەحمــەد 
ئەفەنــدی سەرپەرشــتێ)قومبەرەخانەیێ( بــوو، ئــەز قــورت ئوســمان 
پاشــایی ژی دنیاســم، ئــەز گەلــەک شــۆلان د زانــم، بەلــێ نهــۆ 

مێشــکێ مــن کەڤنــارە.

پشــتی پشــکنینا بــەژن و لڤینــا دلــی، ئەنجــام ب ئەڤــی 
ڕەنگــی بــوون : بەژنــا ئــەوی ١٨٠ ســەنتیمەتره‌، بەژنــا ئــەوی یــا 
چکلییــە و چ چەمیــان تێــدا نینــە، فرەهییــا ســینگێ ئــەوی ١١٥ 
ســانتیمەتره‌، قۆتــا دلــی د هــەر خولەکەکێــدا ٧٦ جــارن. د لێدانــا 

دلــێ ئەویــدا نــە رێکــی هەیــە.

مە هندەک پسیارێن دی ژێ کرن :
 پرسیار : ٨ جارا ٨ د بیتە چەند؟

)ئــه‌ز فلــس و  نزانــم،  نزانــم، پارەیــی   بەرســڤ : ب خــودێ 
دکــەم. پرســیار  ئــه‌ز  ناكــه‌م(،  جــەدا  هــەڤ  ژ  قڕۆشــان 

پۆست کاردا
زارۆ ئاغایی

پرسیار : تە نهۆ ژن هەیە؟

بەرســڤ : بەلــێ مــن پیرەژنــەکا هەیــی، ئێختیــارەکا ٨٠ێ 
ســالییە، مــە ددانێــن ئــەوێ نیشــا دکتــوری دان، ١٠ ددانێــت ئــەوێ 

ئەڤــە بــۆ جــارا ســێیێنە دهێنــە کێشــان!

ئــەز  چییــە؟  تــە  پیشــەیا  کــو  تــە  پرســیارا  ســەبارەت 
حەمالــم، ڕۆژانــە ٥ بــۆ ٦ قڕۆشــان ب دەســتڤە دهینــم، بەلــێ نهــۆ 

نینــە. شــول 

پرسیار : تو دشێ چەند حوققەیێن  باری ڕاکی)5(؟ 

ــڤ : ٦٥ تــا ٧٠ حوققەیــان ل ئــەردێ ڕاســت و ٥٠ بــۆ ٦٠  بەرس
ل سەرنشــیڤییان.

پرسیار : تو هەتا کیڤە د شێی ببەیی؟

بەرسڤ : ژ ڤێرە هەتا توپخانێ ئەز دشێم ببەم.

و  قالــب  و  تــەر  دل  ســالیێ   ١٣٨ کەســەکێ  زارۆ 
قیافەتــا خــوە پاراســتی، چاڤێــن ئــەوى گه‌لــه‌ك ڕۆهــن نینــن، لــێ 
ئــه‌وى گوهێــن خــوه‌ بــاش بكارهیناینــه‌ و بهیســتنا ئــەوى زۆر 

نازكــه‌.. زێــده‌  نه‌ڤه‌دیتییــه‌،  ئه‌رده‌كــێ  زه‌لامــه‌  ئــه‌ڤ  باشــه‌، 

پەراوێز : 

11 ئێكــێ . عه‌بدولحه‌میــدێ  ســولتان    

دناڤبــه‌را ســالێن 1774-1789 حوكــم 

كریــه‌.

22   ســولتان مه‌حمــوودى دناڤبــه‌را 1809- .

1839 حوكم كریه‌	

33   ســولتان عه‌بدولمه‌جیــدی دناڤبــه‌را .

1839-1861 حوكــم كریــه‌

44   ئه‌ڤ روودانه‌ ل سالا 1826 بوو.

55   هه‌ر ئێك حوققه‌ 1380 گرامن.

زارۆ ئاغایێ
د چاپەمەنییا
سوید دا ١٩٣٤

کێلیا گۆرێ
زارۆ ئاغایێ
موتکی

